
破之獲士馬輜重無算○李浩還自琉球國王察度遣弟

泰期上表謝恩貢方物浩因言其國俗市易不貴紈綺但

貴磁器鐵釜自是賜予及市馬多用是物○陞彭州知州

胡子祺爲延平知府

　〈子祺初摺御史上書請都關中其略日天下形勢之地可都者四河東地勢高厚控制西北堯嘗都之然其地〉

　〈苦寒江淮士卒不便汴梁襟帶河淮宋嘗都之然其地平壤無險可守洛陽周公嘗卜之周漢嘗遷之然嵩印〉

　〈諸山非有殽函終南之固𤄊澗伊洛非有涇渭灞滻之雄故惟關中據百二山河之勝可用以建都者莫此若〉

　〈也　上覽奏稱善尋陞廣西按察僉事子祺克舉憲典多平𡨚嶽聞元祐党人碑尙在融州巖谷中出而碎之〉

　〈改知彭州槪元未兵荒野多暴骨咸爲聚葬州有沿江諸堰築自秦時歷代皆用鐵石修築春夏水溢旋復衝〉

　〈決子祺代以竹木民甚便之在延平多善政踰年以疾卒于官〉

上諭侍臣曰昔大禹以五聲聽治曰敎我以道者擊鼓以

義者擊鐘以事者擊鐸以憂者擊磬以獄者摇鞀禹聖人

也虛已求言如此之切朕屬敕廷臣直言無諱至今少有

啟沃朕心者侍臣對曰陛下無缺失可言者　上曰朕日

總萬幾安能事事盡善所望左右盡忠補過如卿所言非

朕所望也侍臣頓首謝○召岐寧衛經歷熊𪔂還京師𪔂

行次中途西戎朵兒只班劫殺之

　〈𪔂臨川人陳友諒強之仕不從王師駐南昌召爲中書博士編集經史事類拜起居注凡郊祀禮樂官制法律〉

　〈及賜外夷言詔𪔂皆與議歷陞山東按察副使旣而爲晉王傳以不能弭元四大王出没謫改岐寧知西戎徂〉

　〈詐客䟽論其雖降且叛之狀召還被害　上悼惜之立祠致祭〉

--

山西汾州平遠縣主簿成樂考績州上其考曰能恢辨商

稅吏部以聞　上曰地之所產有數官之所取有制若日

恢辨是額外剝削主簿之職在佐理縣政撫安百姓豈以

恢辨爲能州之考非是爾吏部其移文訊之

　〈易言損下益上謂損損上益下謂益自非達于此者鮮不以損爲益矣夫啇逐未稅之猶恐其過矧四民之中〉

　〈惟農最苦可以重歛爲哉〉

六月以宋濂爲學士承旨召其子璲爲中書舍人孫愼爲

儀禮司序班濓艱於步選良馬賜之　上親作歌召羣臣

咸和贈以示寵濓素寡飲嘗侍宴　上強之至三觴面如

赭行不成步　上歡笑親御翰墨賦楚辭一章以賜仍命

侍臣咸賦醉學士歌日俾後世知朕君臣同樂若此

　〈恭閱　御製文集誥文有日爾濂雖博通古今惜乎臨事無爲每事牽制弗決若使檢閱則有餘用之於施行〉

　〈則甚有不足然方今儒者以文如卿者甚少朕念卿相從久矣特授卿翰林學士奉旨爾宜懋哉　聖誥如此〉

　〈葢不以所長掩所短不以所短棄所長也〉

欽天監奏五星紊度日月相尅下詔求言于是山東布政

使吳印海州學正曾秉正監察御史孫化刑部主事茹大

素等皆應詔上言　上擇其可行者施行之

　〈按吳印鍾山主僧也有文學　上親選命蓄髮拜官徑授方面寵之甚厚所言多從〉

時又有山西平遥訓導葉居昇言三事尤切直

　〈按居昇字伯臣浙之寧海人聞詔謂人曰今天下有三事其二事易見而爲患小其一　　易見而爲患大卽爲〉

